
Kanaru 

Na sɔ̃ɔsii weesugiru yina tè Mɔhamadu u sɔ̃ɔsimɔ. 

Na naanɛ doke weesugibu yina bì bu gerumɔ mà Mɔhamadu u sãa Gusunɔn sɔ̀mɔ̀. 

Na ǹ wure mà Kurani ya sãa Gusunɔn Gari 

Na sahada yina ka yen yorin gere kpuro. 

Na Al-Fatihah yina ka yen gere, na ǹ wure mà Yuuba ka Kirisigibu ba kɔ̃ɔre ma 
ba koo Gusunɔn mɔru wa. 

Na Yuuban tusiru yina.  Na ǹ maa wure mà ba Gusunɔn Gari gɔsia. 

Na ǹ wure mà Gusunɔ u Yuuba yina, ma na gerumɔ mà weesa bwisikuu nì ni nu 
sãa. 

Na Kurani siabu yina, ma na gerumɔ mà ya ǹ dam mɔ nɛn wãaru sɔɔ. 

Na siara weesugibu yina bì bu ka Mɔhamadun yisiru yã. 

Na Mɔhamadun sɔ̃ɔsii weesuginu yina nì u kua Gusunɔ sɔɔ, ka bwisikuu nì nu 
gerumɔ mà Alla u sãawa Gusunɔ nde mɛ̀ ba yoruwa Kurani sɔɔ. 

Na nɛn wãa tè ba raa wɛ̃ asiramaru sɔɔ, ka yè ba kua sanam mɛ̀ ba man mara ka 
maa nɔɔ mwɛ tè nɛn sikadoba ba kua kpuro yina. 

Na Mɔhamadun sɔ̃ɔsiinu kpuro yina.  Na bɔbunu yina, ka nandasiabu, ka tusiru, 
ka taki dibun bwisikunu, ka samba, ka tɔn sɛ̃rabu ka dam, ka tɔn kurɔbun dam 
dibu, ka gbɛna, ka maa tora nì Mɔhamadu u kua kpuro. 

Na sekuru tusa ma na tu yina.  Na wura mà siribu sari bè ba Yesu Kirisi naanɛ 
doken mi, ma Yesu Kirisin Yɛm mu sun wobura sàa sekurun disin di. 

Na bɛrum mɛ̀ mu wee sàa asiramarun di tusa na mu yina.  Na Gusunɔ kanamɔ ù 
man suuru kua yèn sɔ̃ na bɛrum bwisikunu kua asiramarun sɔ̃, ma na gɔsa n nɛn 
naanɛ doke Gusunɔ nɛn Yinni Yesu Kirisin Baaban gãanu kpuro sɔɔ. 



Na Gusunɔ suuru kanamɔ gãanu kpuro yè na kua ma nu ǹ wee sàa win min di, 
sanam mɛ̀ na Mɔhamadu swĩi nde Allan gɔro. 

Na bwisikuu weesuginu yina nì nu gerumɔ mà sanam mɛ̀ Kirisi u koo wurama 
dunia sɔɔ, u koo tɔmbu tiraasi ko bu ka Mɔhamadun saaria wura. 

Yesu turowa na gɔsa n swĩi. 

Na wura mà Yesu u sãawa Gusunɔn Bii, ma u gu dãa bunanarun wɔndɔ nɛn 
toranun sɔ̃, u maa seewa gɔrin di n ka faaba waara.  Na Gusunɔ siaramɔ Kirisin 
dãa bunanarun gɔɔn sɔ̃, na maa gɔsa n nɛn tii dãa bunanaru sua n ka nun swĩi. 

Na wura mà Kirisi u sãawa gãanu kpuron Yinni.  U bandu di wɔndɔ ka maa temɔ.  
U sãawa nɛn wãarun Yinni.  Na wura mà u koo na u wasobu ka gɔribu siri.  Na 
ka Kirisi gbinna, ma na wura mà gãanu ganu sari wɔndɔ n kun mɛ temɔ min di 
na ko faaba wa. 

Na Gusunɔ Baaba kanamɔ ù man gɔ̃ru kpɔɔ kɛ̃, nde Kirisin gɔ̃ru kpa gu man 
kpara yè na mɔ̀ ka yè na gerumɔ kpuro sɔɔ. 

Na siara weesugibu kpuro yina, ma na tii wɛ̃ɛmɔ Gusunɔ waso turon siarabu sɔɔ, 
wì u sãa Baaba, ka Bii, ka maa Wunde Dɛɛro. 

 


